	[image: image2.png]



	வானிலை சார்ந்த வேளாண் ஆலோசனை அறிக்கை 
	[image: image1.png]MSSRF

Science for Sustainable Development





	
	இணைந்து வழங்குபவர்கள்
	

	
	பிராந்திய வானிலை மையம் சென்னை - இந்திய வானிலைத் துறை
	

	
	ம. சா. சுவாமிநாதன் ஆராய்ச்சி நிறுவனம் மற்றும்
	

	
	ரெட்டியார்சத்திரம் விதை உற்பத்தியாளர்கள் சங்கம்
	

	
	மாவட்டம்  :   
	புதுக்கோட்டை
	காலம் : 
	24/08/2024
	முதல்
	28/08/2024
	

	
	அறிக்கை எண் :
	068/ 2024       
	வெளியீட்டு நாள்  : 
	23/08/2024
	


புதுக்கோட்டை  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 35°-36°  செல்சியஸ் ஆகவும், குறைந்தபட்ச வெப்பநிலை 24°-26° செல்சியஸ் ஆகவும் பதிவானது. மேலும் மழை பெறப்பட்டது. 
	கடந்தவார வானிலை

(18.08.2024முதல் 22.08.2024)
	அடுத்த ஐந்து நாட்களுக்கான வானிலை முன்னறிவிப்பு –28-08-2024- 08.30 வரை

குறுஞ்செய்தி :
மாவட்டத்தின் ஒரு சில இடங்களில் ஆகஸ்ட் 28 தேதி மிக லேசான மழைக்கு வாய்ப்புள்ளது. அதிகபட்ச வெப்பநிலையானது 36°-37° செல்சியஸ் ஆகவும், குறைந்தபட்ச வெப்பநிலையானது 26°- 27° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 10 முதல் 16 கி.மீ வேகத்தில், தென்மேற்கு திசையிலிருந்து காற்று வீசக்கூடும். 

பொது ஆலோசனை: 
விவசாயம் :
பயறு வகைகள், காய்கறிப் பயிர்கள் மற்றும் நிலக்கடலை பயிர்களில் சாறு உறிஞ்சும் பூச்சிகள் தென்படும் இதனை கட்டுப்படுத்த 5% வேப்பங்கொட்டை கரைசல் தெளிக்கலாம்.
அடுத்த 5 நாட்களுக்கு மணிக்கு 10 முதல் 16 கி.மீ. வேகத்தில் காற்று வீசும் என எதிர்பார்க்கப்படுவதால் விவசாயிகள் கரும்பு, வாழை, பப்பாளி, கொய்யா, முருங்கை போன்ற பயிர்களுக்கு மண் அனைத்தல், முட்டுகொடுத்தல், விட்டம் கட்டுதல் போன்ற பாதுகாப்பு நடவடிக்கைகளை மேற்க்கொள்ளவும். கொடிவகை பயிர்களில் பந்தல்களில் துருபிடித்து பழுதடைந்துள்ள கம்பிகள் மற்றும் தூண்களை கண்டறிந்து சரி செய்யவும். போதுமான முட்டுகளை கொடுக்கவும். பயிர்களுக்கு மருந்து தெளிக்கும் வேலைகளை ஒத்திவைக்கவும்.

எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : நெல், பருத்தி, கால்நடை.
நெல்:

நெல் பயிரிடும் ஆற்றுப்பாசன பகுதிகளில் நீர் பற்றாக்குறை அல்லது தட்டுப்பாடு எதிர்பார்க்கப்படும் காலங்களில் குறுவை நெல்லிற்கு பதிலாக பயறுவகைப் பயிர்களைப் பயிரிட்டு நீரின் தேவையை குறைக்க வேண்டும் அல்லது நஞ்சையில் புழுதி விதைத் இறவை நெல் முறையைப் பின்பற்றலாம்.
பருத்தி:  
பருத்தி சாகுபடிக்கு தயாராகும் விவசாயிகள், நடவிற்கு முன்பாக பருத்தி விதைகளை கொண்டு விதை முலாம் தயாரிப்பது நல்ல பயனை அளிக்கும்.  
ஒரு கிலோ விதைக்கு 100 கிராம் அரப்பு இலை, 40 கிராம் டி.ஏ.பி, 15 கிராம் நுண்ணூட்டக் கலவை, 200 கிராம் அசோஸ்பைரில்லம் எடுத்து 500 மில்லி மைதா பசையுடன் கலந்து விதை முலாம் தயார் செய்வதன் மூலம் முளைப்புத்திறன் மற்றும் செடியின் வீரியத்தைக் கூட்டலாம். 
விதைகளை 3 செ.மீ ஆழத்தில் குழிகளில் ஊன்ற வேண்டும்.
கால்நடை:

ஆடு வளர்க்கும் விவசாயிகளின் கவனத்திற்கு. ஆடுகளின் எடை அதிகரிக்கவும்,  ஆட்டு குட்டிகளின் இறப்பை தவிர்க்கவும் குடற்புழு நீக்கம் செய்வது மிகவும் அவசியமாகும், 
பொதுவாக ஜீலை முதல் செப்டம்பர் மாதங்களில் தட்டைப் புழுக்களுக்கான குடற் புழு நீக்க மருந்துகளை கொடுக்க வேண்டும், இது வரை கொடுக்காதவர்கள் அருகிலுள்ள கால்நடை மருத்துவரை அணுகி தங்களது ஆடுகளுக்கு குடற்புழு நீக்க மருந்தினை கொடுக்கவும்.
